
aescho

Perkawinan di randjang kamatian
Dikoempoel dan dikarang oleh :

NJOO CHEONG SING JR .
Soerabaja .

I
SATOE SOERAT .

Nona Siok jang sanget tertjinta,
Apabila ini soerat sampe padamoe , nona
djanganlah kau mendjadi kaget , oleh kerna
mendenger kabar djelek tentang dirikoe. Akoe
sendiri masi bisa tegoeken hati, sebegitoe

lama kau masi tjintaken akoe dan berdjandji

aken menoeloeng , jang selaloe ada sebagi
pengiboer bagi kasangsaraänkoe pada sekarang

ini.

Lebih doeloe akoe tida njana sekali jang

akoe poenja mata djadi begitoe boeta , kerna
selagi akoe berangkat poelang dari Pasirian ,di
deket Loemadjang akoe soeda ambil djalan

sebla kiri- sedeng moestinja di sebla kanan ---

motorfiets jang akoe toenggangin pasti sekali

tida tjega itoe , dan baroelah akoe djadi kaget

Perkawinan

sekali tatkala akoe sampe di satoe desa jang

dinamaken Nogosari . Itoe tempo soeda djadi

sore . Dengen pikiran barangkali di sana ada
djalanan jang meneroes , akce soeda landjoet-

ken itoe perdjalanan lebih djaoe .
Tapi kombali itoe ada satoe kasalahan besar

sekali bagikoe , kerna baroe sadja berdjalan

bebrapa mijl , satoe soengei besar ada meng-

halangin akoe poenja perdjalanan . Di itoe
tempat ada soenji sekali dan djoestroewaktoe

itoe matahari soeda ngasoken dirinja , hingga

bagikoe jang belon perna alamken itoe , djadi

dapet rasa sedikit keder .

Dengen mengandel pada larinja akoe poenja

motorfiets , jang bisa berdjalan 120 kilometer

saban sadjamnja , akoe soeda pikir jang akoe

bisa kombali pada itoe perdjalanan , di mana

akoe soeda kasasar djalan. Tapi , Allah , nja-

talah akoe poenja kasoekeran telah djadi se-
mingkin heibat .

Bebrapa orang jang boekan baek -baek telah
samperin akoe dengen roepa omongan dan

toetoerken padakoe , bahoea dalem itoe desa di

waktoe malem ada sanget berbahaja , kerna di

sana ada banjak sekali perampok -perampok
jang djalanken pakerdjaännja , dan sebab itoe

djoega , ia kasi inget padakoe boeat menginep

sadja dalem pondokan di itoe tempat .

Hal Pasti sekali akoe toelak itoe, seperti
akoe poenja hati ada berkwatir, tapi berbareng

dengen adanja itoe penolakan , satoe boewaja

soeda kemplang akoe , kamoedian bawa akoe
ka satoe tempat , di mana dengen diantjem ,
akoe soeda diprenta toelis soerat padamoe ,

boeat minta teboesan f 50,000 goena kasla-
matankoe .

Barangkali itoe madallion soeda kenalken

kau sebagi satoe gadis hartawan , jang mengira

akoe ada toenangannja , ia soeda goenaken itoe
boeat dapet kaoentoengan .

TJIOE KING -LOEN .

Begitoelah ada boenjinja satoe soerat jang di-
pegang oleh satoe nona moeda , jang doedoek di
satoe korsi dengen mengadepin medja sama satoe
tjangkir thee soesoe dan sedikit koewe-koewe .

la poenja pikiran roepania ada soesa sekali , hal
mana bisa dinjataken dari ia poenja aer mata jang

mengoetjoer . Niatnja hati boeat menoeloeng , dan
penoeken boenjinja itoe soerat , itoelah tentoe sekali

soeda dipikir dengen baek , tapi satoe hal barang-

kali ada menghalangin aken ia bisa berboeat be-
gitoe, hingga membikin la poenja pikiran djadi

trakaroean rasanja . Dan itoe tempo la lagi berpi-
kir tjara bagimana ia moesti toeloeng djiwanja itoe
orang jang kirim itoe soerat .

Paras moekanja ada eilok dengen potongan daon

siri , matanja ada tjeli saoepama boeroeng Hong,

bibirnja berwarna mera delima dengen doea baris

gigi jang poeti , hingga tjoekoeplah aken dibilang

bahoea kaeilokan begitoe ada djarang bisa didapet .
Tapi itoe semoea , sekarang dibikin koesoet dengen

adanja itoe soerat. Tida ada tjahaja goembira ,

tida ada senjoem jang boleh bawa rasa slamat ,

dan tida ada djoega itoe lirikan mata jang tadjem ,

jang boleh membikin satoe 'mpe djadi satoe kong-

tjoe, tapi semoea terpandang koesoet sekali.
Djari tangannja jang lantjip dan moengil ada
berkedjoetan , bibirnja saban kali seperti mage bi-
tjara boeat lampiasken itoe soeara hati , tapi foepa-

nja tida ada soeatoe apa jang berkwasa boeat

hiboerken ia poenja kadoekaän dengen zonder laen
orang. Dan apa ia moesti berboeat djoega aken
minta orang poenja toeloengan ?

„Oh , Allah , akoe ini sekarang ada teritoeng

satoe prampoean hartawan jang mempoenjai harta

millioenan , tapi itoe semoea tjoema namanja sadja ,

sedeng hal jang sabenernja , akoe tjoema hidoep

dengen oewang blandja jang achliwariskoe telah

briken padakoe , samentara jang laen nanti tinggal

dalem kas Weeskamer , sebegitoe lama akoe belon

menika ," begitoelah achir-achir la kata .
„Sabenernja bagikoe sama -sekali tida pikirken
tentang itoe harta ratoesan ton , kerna selagi akoe



- 5
masi djadi satoe gadis , itoe semoea tida bergoena

soeatoe apa ," begitoelah ia teroesken bitjaranja.
„Tapi jang membikin akoe djadi sanget menjesel ,
adalah selagi sanget perloe, akoe tidabisa goenaken

itoe hak aken dapetken akoe poenja oewang . Dan
apatah aken goenanja King Loen, saorang jang

akoe sanget tjinta dalem ini doenia, akoe misti
tinggal pelock tangan sadja ?"

Berpikir sampe di sitoe itoe nona soeda koe-
tjoerken poela aer matanja , dan saban -saban mem-
bajangken keadaän toenangannja jang berada dalem
bahaja. la remas -remas itoe soerat , dan poekoel
dengen plahan pada itoe medja marmer .

Matahari ada pentjarken tjahajanja di kebon
boengah jang berada di samping , di mana itoe
nona ada berdoedoek , samentara angin aloes ada

bersliwir sanget njaman bagi badan jang sehat ,

tapi bagi itoe nona ada sebaliknja. Itoe sioeran
angin olehnja ada dirasaken dingin sekali , hingga

meresap pada antero toeboenja .

Siok -nio, demikian namanja itoe nona, ada toe-
roenan dari familie Tan , tapi kebanjakan orang-

orang, teroetama familienja ada panggil „Mary "
padanja, satoe nama jang didapet dari roema per-
goerocan HoogereBurgerschool. Sedari masi ketjil

sekali ia soeda ditinggal mati oleh kadoea orang

toeanja , hingga boeat ia poenjapengidoepan ada
✔menjender pada la poenja 'ntjek , soedara moeda

dari ajahnja , jang terkenal sebagi „Radja oewang "
di itoe kota .
Itoe 'ntjek ada sanget tjinta padanja , hingga ia
dianggep seperti anaknja sendiri , kerna maski

la poenja oesia soeda satenga ratoes , toch Allah

masi belon koerniaken ia anak dan blakangan istri-
nja jang tertjinta soeda tinggalken ini doenia.
Harepan aken bisa mempoenjai anak soeda tida

ada lagi pada hatinja. Oleh sebab itoe , maka de-
ngen sendiri ia soeda berdjandji , bahoea semoca
hartanja aken dibriken sama -sekali pada Siok-nio,

kaponakan satoe -satoenja menoeroet tjara atoeran
orang-orang Europa .

Satoe tempo , maski djoega taoe badannja ada

berpenjakitan , en toch, boeat satoe oeroesan

familie , ia soeda berangkat ka Tegal . Disitoelah
roepanja ada mendjadi la poenja tempat koeboeran ,

kerna berhoeboeng dengen satoe katjilakaän ia

soeda meninggal doenia , dengen tinggalken anak

kaponakannja jang disajang.
Seperti djoega pada ajahnja sendiri , pada ini

'ntjek poen Siok -nio soeda korbanken aer mata

boekan sedikit, hingga membawa ia poenja pang-

san bebrapa kali . Tapi plahan -plahan itoe semoea
tinggal seperti sediakala lagi. Dan bebrapa boelan

kamoedian baroelah Siok -nio dapet soerat ka-

trangan dari Weeskamer , bahoea hartanja si 'ntjek

sama -sekali ada djato dalem tangannja , tapi sebe-

C

gitoe lama ia tinggal djadi gadis itoe harta tetep

tinggal pada Weeskamer dan saban boelan ia

boleh trima oewang blandja sakean banjaknja

goena onkost roema -tangga .

Maski djoega dengen menerima itoe warisan Siok-

nio bisa dibilang djadi satoe ,Gadis millionnair" ,
toch ia poenja tabeat jang sabar, soeka mengala ,

tida angkoe , masi tetep seperti biasa , malahan

sedari mengganti „Nona roema" dari itoe gedong ,
Siok -nio poenja perhoeboengan pada sobat-sobat-
nja semingkin kekal , tapi boeat ia poenja nama
jang terhormat , ia ada memilih baek -baek tentang

itoe . Biar poen kaja kaloe tida djoedjoer dan djoe-

des, djaoelah dari la poenja golongan. Dan sekali-
poen miskin djika baek , sopan dan terhormat , nanti

djadi sobatnja Siok-nio jang terkenal sebagi „Ra-
toenja kaellokan ".
Dalem mimilih teman , Siok -nio ada berlakoe
tertip, hingga tida saorang jang merasa koerang

bila bergaoel padanja .
Ping-sin , poetra lelaki jang pertama dari

soedara prampoeannja Siok-nio poenja 'ntjek,

djadi teritoeng kaponakan djoega, tapi itoe anak

ada berhati palsoe . Ia soeka bermoeka manis ,

tapi hatinja ada sanget djoedes , hingga Siok-nio
jang bertabeat djoedjoer sama -sekali tida pikir

tentang orang poenja hati palsoe . Tapi laen
dengen si 'ntjek, kerna ia taoe jang Ping-sin

ada mempoenjai toelang tida berboedi . Inilah jang

djadi sebab , maka ia soeda djadi bentji dan tida
tinggalken sapeser pada itoe kaponakan lelaki .

Soen -huan , ada saorang moeda toeroenan dari

familie Thio , dan teritoeng familie djoega pada

itoe kaoem Tan. la poenja tabeat sabar , hati-hati ,

dan gemar sama segala pladjaran, hal mana soeda

membikin Siok -nio djadi soeka bergaoel padanja ,
dan pergaoelan itoe ada begitoe rapet , hingga

saban -saban soeda menerbitken tjemboeroeannja

la poenja toenangan , King -loen, jang roepanja tida
ingin laen orang rampas ia poenja maksoed hati.
Boen -wie , orang jang katiga, jang kaloe boleh

dioepamaken binatang , ia itoe adalah si kantju jang

selaloe tra kakoerangan akal , hingga dengen itoe

soeda membikin Siok -nio djadi soeka bergaoel

padanja, tapi dalem hatinja, itoelah tjoema Allah
sadja taoe , en toch dia itoe ada saorang hartawan .
Lucy Brunette , satce nona Olanda jang berparas

tjantik . la poenja tabeat jang soeka bergaoel soeda

bisa tempatken dirinja sebagi Siok-nio poenja

sobat , kerna sedari dalem roema sekola H. B. S.

ia berdoea soeda mendjadi sobat satoe sama laen .

la poenja soedara lelaki Henri Brunette , poen ada
mendjadi teman baek pada itoe nona Tionghoa

jang tida perdoeli bangsa apa djoega dalem perso-

batan; asal mengenal adat- istiadat .
Orang jang terseboet blakangan , adalah itoe orang

0

jang nanti mendjadi satoe penoeloeng jang

paling gaga dalem Siok-nio poenja pertempoeran ,

kerna itoe pertoeloengan jang si 'ntjek soeda bri-

ken padanja , hingga dari sekola renda bisa ber-
lompat sampe ka bangkoe jang paling tinggi selagi

ia hidoep melarat . Sekarang ia bisa hidoep sader-

hana dengen gadji f 550 roepia , roepanja itoe me-
lengket begitoe dalem , hingga seperti saorang jang

berboedi dan beradat sopan dengen sendirinja ia
soeda berdjandji : „Akoe nanti berboeat segala apa

goena ia poenja kaponakan atawa Mary bila perloe ,
sekalipoen akoe moesti goenaken antero tenagakoe ,

Kerna zonder membales boedinja itoe oom jang

soeda,menoeloeng akoe poenja pengidoepan , njata-
lah akoe nanti mendjadi saorang jang tida berboedi .

Kaloe soeda , baroe poewas dan disitoe akoe nanti

poelang ka Europa." Tjoekoeplah aken membri
kanjatahan , bagimana berboedi adanja Ernest

Vector, saorang moeda jang terkenal kasopanannja .

Biarlah sekarang kita kombali lagi pada itoe
nona

Dengen merasa djengkel ja toenggoe pikirannja
jang bakal dateng , tapi itoe seperti tida ada , dan

achirnja la soeda djadi oering-oeringan . Begitoelah

ia djadi menangis kombali .

„Akoe moesti toeloeng padanja , sekalipoen boeat
Itoe akoe moesti korbanken djiwakoe," demikian
toe nona bersabda . Sebab , hidoep zonder King

loen akoe tentoe tida bisa dapet itoe rasa slamat .
Oh, Allah , Allah ! Djika bener kau selaloe ada ber-
sedia aken menoeloeng machloekmoe , brikenlah

akoe satoe pikiran atawa daja aken toeloeng ia
poenja djiwa dengen dapetken itoe oewang ."
Plahan-plahan ia poenja pikiran djadi sabaran ,

ia djalan moendar -mandir di itoe roewangan de-

ngen tangan di blakang. la pandang straat Tama- ,
rindelaan atawa Pandigiling , jang tatkala itoe ada

sepi . Meliat itoe ia djadi inget poela pada toe-
nangannja .

Ia berdjalan kaloear ka kebon dan doedoek di
bawahnja satoe pochoen Tandjoeng , dengen pikiran

jang melajang -lajang . Selagi soenji seperti padri

sakoenjoeng -koenjoeng Siok-nio telah berlompat

sebagi sackor singa jang galak , samentara moe-
loetnja tida brentinja berkata : „Akal begitoe ada
bagoes sekali . Akoe nanti berboeat itoe , maski di

mata laen orang akoe boleh ...."

II

KANTONG AKAL .

„ Itoelah ada daja jang sampoerna dan boleh
menoeloeng toenangankoe ," demikianlah katanja
beroelang-oelang . „Tapi , akoe nanti boleh djadi

boeah tertawaännja orang , dan apatah atas nama

laloehoerkoe akoe nanti merasa tega sama itoe ?"
Itoe pikiran jang bertentangan kombali soeda

membikin Siok -nio djadi sengit. Tida lakoeken

itoe, toenangannja boleh djadi mampoes , dan ber-
boeat, ada satoe perkara di loear kasoetjian , jang
boleh membikin segala apa djadi bersenjoem .
Tapi tjinta tida bermata , dan sekalipoen kenal
toch sekarang ia tinggal memboeta .
„Tida, sekalipoen akoe moesti djadi terhina ,
maoe poen djadi boeah -toetoernja orang banjak ,

kaloe sadja akoe bisa menoeloeng toenangankoe ,
tjoekoeplah . Pendek , segala apa jang mendjadi

akoe poenja kainginan tida ada soeatoe apa jang

boleh menghalangin . Akoe ada merdika .... akoe
ada merdika , hingga kaloe akoe maoe njeboer ka
soemoer sekarang , siapa jang nanti larang ?"

„Tapi dengen djalan bagimana akoe nanti bisa
sampe ? Oh ! soesa sekali, la itoe nanti djadi
akoe poenja dan ...."..
Dengen toendjang djanggoet ia menoenggoe da-
tengnja laen pikiran .
„Boen-wie toch sebagi „Kantong akal". Baek
Akoe nanti oendang padanja sekarang djoega ."

Satelah berpikir begitoe , ia laloe prenta djo-
ngos Djan telefoon aken minta ia dateng .
Saorang moeda dengen tindakan pesat kaliatan
djalan menghamperi itoe' nona dan doedoek di
sampingnja , hingga koetika Siok-nio menoleh ka-

loear ampir sadja ia mendjerit koetika kena senggol

itoe anak moeda , tapi kamoedian ia berdoea djadi

tertawa.
•

„Ah, kadatenganmoe ada lekas sekali ,dan bener-
bener kau ini ada berharga djadi sobatkoe , dan,

katahoeilah sekarang ini akoe ingin sekali denger

kau poenja daja jang baek boeat toeloeng angkat

kadoekaänkoe ."
„Baek, bitjaralah , akoe ada bersedia aken me-
noeloeng ," demikianlah saoetnja jang dibikin de-
ngen sedikit angkoe , hingga Siok-nio jang lebih

moeda sataon telah djewer koepingnja, socpaja ia
bisa diam.

Siok -nio tjeritaken sama -sekali apa jang ia taoe

dan dapet denger dari toenangannja . Sakoenjoeng-

koenjoeng Boen-wie lompat dari bangkoenja sem-
bari berkata :

„Ach , biar akoe sadja pergi di sana boeat toe-
loeng 'ngko King-loen dan tangkep itoe bangsat-
bangsat . Idjinken sekarang padakoe , 'ntji Mary ,

boeat brangkat sama akoe poenja auto ."
„God, kau selaloe mace memaen . Ini ada ce-
roesan besar , dan akoe tida soeka memaen , me-

ngarti !" membentak Slok-nio dengen mata men-

delik .

"Well, work while you work, play while you
play." kata satoe pepata Inggris , tapi satoe tjoe-

bitan soeda membikin ia diam .

Kamoedian , sasoeda tida ada perkara jang boleh

membikin si nona djadi sengit , baroelah ia toe-
toerken apa jang terkandoeng dan bocat itoe ia

minta si „Kantong akal" poenja daja.

Boen-wie berpikir sabentaran , dan kamoedian
seperti satoe Bouwsoe ia berkata :

„Itoelah ada daja-daja jang gampang ," katanja
sembari mengangkat dada , tapi Siok-nio soeda ge-

boek padanja . „Lebih doeloe kau dateng pada dr.

Jansen , pada siapa kau lantas njataken maksoed-

moe , dan djika ia idjinken , disitoelah kau boleh

menika dengen perantaraännja bebrapa saksi. Sa-

soeda itoe kau nanti teritoeng djadi satoe njonja ....
Kau boleh trima harta kakajaän menoeroet kau

poenja soeka ."
„Ob , itoelah bener -bener ada djalan jang bagoes ,

tapi , akoe tida kenal dr . Jansen , Boen-wie ?"

„Kau toch ada poenja sobat -sobat Europa,Henri ,
barangkali bisa toeloeng padamoe ."
„Oh, ja, sekarang akoe inget semoea , njatalah
kau ini ada Bouwsoe jang tjerdik . Apa kau djoega

maoe ikoet akoe ka roemanja Henri ?"
„Hari Minggoe tida kerdja . Tentoe akoe socka
ikoet , kaloe sadja doedoek mobiel Caddilac."

„Toetoep moeloet , dan bilanglah maoe ikoet
tida ?"
„Eh , ini kombali satoe kaänehan , dan bagimana

akoe moesti bitjara dengen moeloet tertoetoep ?"
Tatkala itoe marika berdoea laloe brangkat ka-

locar aken menoedjoe ka Lemah Poetro di mana

Henri ada tinggal, dan djoestroe sekali itoe waktoe

Henri masi ada di roema , maka lantas sadja Siok,
nio adjakin ia pergi ka klinieknja Dr. Jansen.
Bermoelah Henri ada merasa heran sama itoe

nona poenja maksoed . Soepaja ia tida dikataken tida

bisa djaga nama sobatnja , maka ia soeda menam-
pik beroelang -oelang dan membri nasehat djoega

jang perboeatan begitoe tida bisa dilakoeken

dengen nama zonder bernoda , tapi Siok-nio soeda

memaksa , hingga dengen apa-boleh-boeat la soeda

menoeroet djoega , maski lebih doeloe dari itoe ha-
tinja telah merasa ada hal apa -apa jang membawa

boentoet dalem itoe perkara .

„Slamat pagi , dokter Jansen."
„Slamat pagi, toean Brunette ," saoetnja satoe
socara tatkala Henri masoek dalem satoe roema

jang mendjadi tempat itoe thabib , dan kamoedian

kadoea orang itoe moelai bitjara .

„Akoe dateng kemari atas namanja satoe nona
jang perloe sanget dengen kau poenja pertoe-

loengan , dan barangkali kau soeka idjinken boeat

akoe toetoerken itoe , dokter ."

„Boleh sekali, toean , dan akoe bersedia boeat
menoeloeng ."
Baek . Satoe nona Tionghoa jang dapet didikan

Olanda ada dapet trima warisan besar dari ia

poenja oom , tapi itoe nona tida boleh trima sabe-
lonnja menika . Satoe kasoesahan jang menimpa

pada diri toenangannja soeda membikin ia perloe

sekali trima itoe oewang , begitoelah lantaran per-

Joe sekali tjari djalan boeat dapetken itoe ."
,,Roepanja , itoe perasaän tjinta ada melengket

keras ," kata ia lebih djaoe, „hingga dengen tida

merasa soengkan ia berboeat perkara -perkara jang
gandjil , asal sadja ia bisa slamatken diri toe-

nangannia . Apa kau soeka idjinken aken iamenika
pada sala -satoe orang sakit bangsa Tionghoa jang

ampir mati , agar ia bisa trima hartanja ."
„Toean Brunette , djanganlah kau tjoba sesatken
padakoe ," kata Dr. Jansen, „Tida , akoe tida nanti
berboeat itoe , jang melanggar titahnja Allah . Akoe
selamanja bekerdja dengen djoedjoer, hingga kakwa-

saän harta doenia masi tida tjoekoep besar boeat

soeroe akoe mengikoet . Inilah akoe harep kau
taoe."
,,Maäf, dokter . Akoe sama -sekali tida niat se-

satken kau, apalagi boeat bawa kau pada djalan

jang tida djoedjoer. Seande ada orang sakit jang

kau doega moesti mati , toch itoe rasia nanti ting-

gal gelap boeat selamanja . Itoe toch tida ter-

sangkoet sama kau poenja nama , malahan dengen

berboeat itoe kau nanti djadi satoe penoeloeng

dari hati jang roesak ."

„Itoe semoea akoe soeda pikir back , dan akoe

taoe djoega jang itoe tida membawa boentoet , tapi

akoe soeda tetepken hati jang akoe tida bisa trima

kau poenja permintaän . Semoea orang sakit jang

tinggal dalem akoe poenja kliniek tida nanti akoe

bikin soesa . Akoe harep kau nanti mengarti baek

dan tarik kombali itoe permintaän ."
„Ha, njatalah kau soeda mendoega kliroe , dok-
ter. Akoe soeda pikir dengen djoedjoer, bahoea

perkara jang bakal , terdjadi sama -sekali tida ada
berhoeboeng sama kasoesahan . Si sakit tinggal

sakit , dan kamoedian bila ia mati itoe nona jang

kau toeloeng lantas boleh trima hartanja pada

Weeskamer . Pendeknja, tida soeatoe apa jang

boleh menghalangin , kaloe sadja kau maoe toe-
loeng."
,,Tida , toean Brunette , akoe tida berboeat itoe ,
hingga akoe moesti tampik."
„Sebab itoe nona ada bangsa Tionghoa , en toch

itoe bangsa ada mempoenjai kasopanan jang ber-

samaän sama kita-orang ."
„Boekan begitoe , hanja akoe soeda pikir tetep,

aken tida soesaken pada orang -orang sakit."

„Astaga , njatalah adat kau ada keras sekali."

Oleh kerna tida ada harepan lagi , laloe iamem-
bri slamat tinggal dan brangkat poelang bersama

Siok-nio dan Boen-wie .

Di tengah perdjalanan Henri toetoerken apa jang
soeda terdjadi , hingga Siok-nio jang mendenger

itoe , harepannja djadi poetoes kombail. Kadoekaän

itoe roepanja ada menimpa begitoe heibat, sampe

moekanja itoe gadis djadi poetjet sebagi

mait.

Henri Jang tida tega liat itoe keadaan soeda hi-

boerken Siok -nio dengen perkataan -perkataän jang

manis.
„Djangan kau kira akoe tida menoeloeng kau
dengen,soenggoe hati, Mary, tapi kaloe itoe hal
sampe tida bisa mendjadi , adalah dari lantaran itoe

thabib poenja kepala batoe dan pandang akoe
seperti anak -anak . Maski begitoe djangan koerang

harep , akoe soeda dapet laen daja boeat sampeken

kau poenja kainginan , dan pertjajalah itoe padakoe ."
Mendenger omongan itoe , Siok-nio laloe boeka

matanja dan awasken orang poenja moeka dengen

sangsi.

„Djika kau bisa sampeken apa jang mendjadi

akoe poenja kainginan ," kata ia kamoedian , „hingga
King- loen terlepas dari bahaja , akoe nanti harga-

ken betoel boedimoe itoe , Henri , dan tentoe akoe

tida loepa boeat bales ."
Perkawinan 2

„Oh , djangan bitjaraken tentang itoe perkara ,

Mary. Kaloe akoe soeda berboeat apa -apa , sama-
sekali akoe tida ingin orang poenja pembalesan

trima kasi, kerna itoe soeda djadi kawadjibannja

satoe sobat . Satoe pertoeloengan ketjil seperti ini ,

tida perloe aken dibitjaraken."

„Kau ada baek sekali, dan bilanglah kau poenja
maksoed."
„Akoe nanti telefoon pada kau poenja notaris ,
agar la soeka bitjaraken itoe pada dokter Jansen ,
dan akoe brani pastiken , jangkau poenja kainginan

tida djadi siasia."
„Dalem oeroesan jang perioe tida boleh goena-

ken telefoon , apatah tida lebih baek kitaorang
dateng di roemanja sadja sekarang ?"
„Ajolah ."
Begitoelah perdjalanan poelang telah dioeroeng-

ken, dan chauffeur diprenta menoedjoe ka djoe-

roesan Goebeng . Berselang tida brapa lama

tempat jang hendak dikoendjoengin soeda tertam-
pak di pemandangan . Di satoe roema jang dipra-

botin netjis kandaran itoe dibrentiken , dan dengen

di-ikoet oleh Henri dan Boen-wie, Siok-nio lantas
berdjalan masoek . Bel sigra diboenjiken dan sa-

saät kamoedian satoe boedjang lelaki kaliatan ka-

locar . Pada ini boedjang lantas ditanjaken , apa

toean notaris ada di roema , pertanjaän mana oleh

itoe boedjang didjawab ada .



- 19
Dengen perantaraännja Henri , jang toetoerken
semoea kainginannja Siok-nio , soeda membikin

itoe notaris djadi mengarti dan ia ini menjataken

bahoea ia ada sediaken tempo boeat bri pertoe-

loengan pada dirinja itoe gadis. Pada Siok -nio

sendiri la soeda berdjandji aken kasi kabar begitoe

lekas , dan kabar itoe nanti disampeken dengen

langsoeng pada itoe nona.

Tentoe sadja itoe semoea tida membikin Slok-

nio poenja kaberatan , malahan boeat itoe toe-
loengan jang didjandjiken ia tida loepa aken ha-
toerken ia poenja trima kasi. Kamoedian Slok-

nio, Henri dan Boen-wie berdjalan poelang ka
roemanja.

Di roema pikirannja Siok-nio soeda djadi anteng
kombali . Boen-wie doedoek di sebla kanan , sa-
mentara Henri doedoek di sebla kiri dari itoe
gadis , jang koetika itoe ada doedoek di satoe
bangkoe. Marika kallatan asik mengomong satoe
sama laen.

Perkara jang diomongin tida laen dari hal Slok-

nlo poenja toenangan .
Saban kali telefoon berboenji hatinja soeda
djadi terkesiap , dan maski djoega perkara jang

ditoenggoe soeda berdjalan sakean lamanja , toch

belon djoega ada kabar apa-apa . Ini roepanja

soeda membikin Siok-nio djadi kesel kombali .

Achir-achir perkara jang ditoenggoe dateng

djoega , kerna telefoon jang ini kali berboenji

bener-bener ada notaris jang minta bitjara dan

dari itoe notaris ini gadis dapet kabar, bahoea ia

poenja maksoed aken kasampean .

Pastilah itoe kabar membikin si nona djadi ber-

dansa kanan dan ka kiri lantaran kagirangan .
Tapi , kaloe ia taoe jang perkara ini membawa
boentoet jang tida enak boeat dirinja , soenggoe

tida brani ditanggoeng, apa Siok-nio bisa djoega

berdansa sebagimana ia soeda berbocat .

C

III

MENIKA DI RANDJANG MAOET .
„Apatah orang nanti kata tentang akoe poenja
perboeatan jang aneh itoe ? Ampir bisa dipastiken

antero kota Soerabaja nanti bitjaraken sadja ten-
tang dirikoe , tapi kaloe sadja marika taoe dengen

maksoed apa akoe lakoeken ini perkara -perkara
jang gandjil , boleh djadi marika tida nanti sesel-
ken padakoe ," demikianlah Siok-nio mengomong
saorang diri .

Tatkala itoe Siok-nio lagi berhias di dalem ka-
marnja boeat pake pakean kemanten , kerna pada

itoe hari ia aken menika .

Pada siapa ia aken menika?
Inilah oleh itoe gadis sendiri tida dikatahoei .

Apa ia aken menika pada satoe kake -kake , atawa-
kah pada saorang jang berparas djelek, itoelah

oleh Siok -nio tida bisa diterangken . Pernikahan

jang aken dibikin itoe hari ada dari kemaoeannja

Slok-nio sendiri, tapi si nona tidakenal siapa nama-
nja orang jang bakal djadi la poenja soeami . Siok-

nio melaenken taoe , bahoea ia aken menika sama

satoe antara orang -orang sakit, dan itoe orang

lang bakal djadi soeaminja tida berselang brapa

Mama lagi aken poelang ka Rachmat Toelah

Helaas ! Inilah ada satoe perkawinan jang sanget

moedjidjad dan satoe lelakon boeat Soerabaja pa-

ling aneh dan belon perna tertampak .

Seantero familienja Siok-nio tida moefaket de-

ngen ia poenja perboeatan , tapi ia tida perdoeliken ,

danbilang djoega pada marika , bahoea ia ada mer-
dika aken berboeat segala perkara . Bebrapa familie-

nja ia soeda kasi bentakan , jang maksoednja tida
laen agar laorang djangan tjampoer lagi sama la
poenja perkara.

Oleh kerna adanja itoe, maka perhoeboengan

Siok -nio sama ia poenja familie djadi renggang ,
tapi ini djoega sama -sekali tida diperdoeliken oleh

si nona. la tjoema pikir sadja aken toeloeng la
poenjadjantoeng hati, laen -laen ia tida ambil poe-
sing.
Dalem ini perkara Vector ada sebagi pajoeng

boeat lindoengin dirinja itoe nona moeda , dan ja

ini poen ada itoe orang jang paling sanget ber-

banta, maski djoega beroelang -oelang ia dapet
tegoran pedes , toch selaloe ia tida ambil poesing,

kerna, ia inget sadja sama 'ntjeknja Siok-nio jang

ada djadi ia poenja sobat. Vector selaloe berdaja

boeat oeroengken niatnja itoe nona , jang sanget

bertentangan dengen adat-istiadat bangsanja .

Pertama Siok -nio membentji dengen Vector
poenja tjara jang berkepala batoe , hingga maski
djoega ia soeda goenaken perkataan -perkataän

keras , toch ia tinggal teroes membandel . Plahan-
plaban Siok-nio telah djadi poedji kalakoeannja

itoe diedjaka Olanda jang djoedjoer. En toch per

karanja Siok -nio jang ditoetoerken di atas tinggal

teroes berdjalan zonder ada perobahan apa -apa .

Vector tida bisa berbocat laen dari pada tarik

napas pandjang-pendek . Apatah djoega ia bisa
berboeat ? Sick -nio maoe djoega lakoeken itoe ,

maski banjak jang tjega , toch sama -sekali ia tida

maoe ambil perdoeli . Vector, jang pikirin ini per-

kara soeda djadi kwatir , kerna rasanja itoe

bahaja jang aken menimpa dirinja itoe nona Tiong-

hoa ada terbajang di iapoenja mata . Samingkin
djace djalannja ia poenja pikiran, samingkin teges
kaliatan itoe bahaja jang aken menimpa atas

dirinja Siok -nio ....
Antara sobat-sobatnja Slok -nio kabanjakan telah
membri nasehat , jang maksoednja tida laen me-
ngingetin itoe nona dari kakliroeannja, tapi tida
begitoe dengen Boen-wie dan Ping-sin, jang se-
laloe mengèkor sebagi boentoet . Apa jang djadi

Siok-nio poenja kahendakan , sama -sekali tida perna
dibanta oleh itoe kadoea anak moeda . Perkataän-

perkataän tida moefaket atawa tida satoedjoe sama-

sekali tida taoe kalocar dari marika poenja moeloet .
Djika Siok-nio minta marika poenja pikiran,

lantas sadja marika kata „ja" atawa „moefaket "......
inilah ada perkataan -perkataän jang sering di-
cetjapken , djika Slok -nio menanja apa -apa pada
itoe kadoea anak moeda , jang teritoeng djadi djoega

la poenja familie .

Apatah perboeatan begitoebisa dikata djoedjoer ?
Tida, sama -sekali tida.

Siok-nio tinggal teroes goembira , maski djoega

ia taoe , jang ia aken menika sama satoe orang
jang tida bebrapa lama lagi aken djadi mait .

Pikirannja tjoema inget sadja menoeloengin ia
poenja toenangan . Kaloe perloe ia nanti djoeal
djoega la poenja gedong , asal sadja toenangannja ,

bisa terlepas , itoe ada perkara jang paling teroe-

tama . Oh , kaloe diliat begitoe njatalah besar sekal
artinja itoe perkataan toenangan

Apatah itoe toenangan Siok -nio ada saorang jang

djoedjoer, maka itoe nona belain sampe mati-

matian? Apatah King -loen ada saorang jang ber-
boedi ? Kaloe sadja semoea itoe ada demikian ,
kita rasa ada sapantesnja Siok-nio bikin itoe pem-
belaän, satoe pembelaän jang meroesakin la poe-
nja kahormatan .

Ini hari ada hari nikanja Siok -nio, maka djoega

nona ini lagi berhias boeat djadi kemanten dari

djaman kamadjoean . Ramboetnja jang item -djengat

la bikinin konde sebagi djoega nonaOlanda, bedak

jang paling wangi ia goejoer di badannja , samentara
minjak jang paling baroem ada disiremdi iapoenja
pakean kemanten . Tapi orang jang bakal diadi
soeaminja Slok-nio aken brangkat ka tempat baka

en toch maski begitoe ia soeda menika sama sateo
gadis hartawan jang modern dan kiklat .

}

Achir-achir Siok -nio seleseh berblas . Ia ada pake

rok poeti jang terbikin dari soetra , hingga dengen

berdandan begitoe potongan badannja Siok-nio
djadi kaliatan denok sekali . Belon tjoekoep dengen

itoe sadja, kerna barang-barang permata jang bisa
dikata berharga besar ada menempel di dada,
tangan dan djarinja .

„Apa kace soeda lama menoenggoe ,Boen-wle ?"
menanja Siok-nio dari dalem kamar pada itoe anak
moeda .

„Lama terlaloe , tida!"
Koetika Siok -nio kalocar dari kamarnja , lantas
isadja Boen-wie kata begini :
„Na, inilah baroe bisa dikata satoe bidadari ,
djika tida boleh diseboet satoe poetri ....”
Henri dan Vector jang tatkala itoe ada berada
djoega di sitoe, kallatan berdiam sadja . Dari pa-
rasnja orang bisa liat, bahoea marika tida begitoe
senang sama Stok-nio poenja tingka- iakoe , tapi
sebagi sobat dan temen jang kentel marika tida

maoe tjega sama itoe nona jang berhati keras
sebagi batoe.

Siok nio jang liat itoe semoea , tida boleh tiada
lantas djoega menanja :

„Kaoe kaliatan kesel sekali, Vector. Apatah kave
poenja kawarasan barangkali terganggoe ?"
„Trima kasi . Akoe ada waras , tida koerang

soeatoe apa . Kaloe moekakoe kaliatan asem, jalah

•

lantaran akoe poenja pikiran ada sanget tergang-
goe."
„Barangkali kaoe ada poenja halangan boeat
ikoet padakoe , Vector ?"

„Sama-sekali tida, Mary , malahan akoe bersedia
aken mengiring padamoe ?"
„Dan kaoe, Henri ?"
„Akoe tida apa-apa , Mary , katjoeali itoe keadaän
jang gaib, membikin akoe tida abis pikirin ."
Itoe semoea perkataän jang mengandoeng sindi-
ran, tida djoega membikin Siok-nio djadi mendoesin ,

kerna ia ini lagi sedeng mabok katjintaän , hingga

tida heranlah kaloe itoe semoea pengomongan ia
tida begitoe, perbatiken .
Lantaran hatinja selaloe penoe dengen harepan ,

bahoca ia poenja toenangan aken terlepas dari ka-
tjilakaän, maka djoega Siok -nio berkata dengen

roepa girang pada itoe kadoea anak moeda be-
gini :

„Ch, Vector dan Henri, bagimana soekoer ada-
nja akoe poenja hati, djika King -loen bisa dapet
ditoeloengin ."
„Itoelah akoe harep dan akoe harep djoega orang
jang ditoeloeng nanti soeka berlakoe djoedjoer pada-

moe, Mary ."
„Akoe tida begitoe mengarti apa jang kaoe bi-
lang."
„Akoe mace orang jang kaoe toeloeng nanti

berlakoe djoedjoer padamoe , tegesnja tida ada ka-

palsoean ....”
„Siapa itoe ?"
„Slapa sadja, tapi soedalah kita djanganmengo-

mong terlaloe banjak, Mary , hanja lebih baek kita
brangkat boeat oeroes ini perkara ."
Di depan gedongnja Slok -nio soeda sedia satoe
auto , dan dengen itoe kandaran marika lantas

brangkat ka tempat jang diniatken.
Di tenga perdjalanan tida ada apa-apa jang per-
loe ditoetoerken , maka djoega hal ini kita boleh

liwatken sadja . Dengen pendek kita maoe bilang ,

bahoea berselang tida brapa lama, nona kamanten

telah sampe di tempat jang ditoedjoeken . Boen-wie ,
Henri dan Vector ada mengikoetin di blakangnja

itoe nona .

Di roema -sakit dengen perantaraännja thabib ,
Slok -nio telah diadjar kenal pada orang jang bakal
djadi iapoenja soeami . Ia itoe ada saorang moeda ,

kadoea matanja ada dalem sekali, moekanja perok ,

dan lantaran ada itoe lockisan, maka djoega roe-

panja orang jang sakit sama -sekali tida kaliatan

moeda . Badannja koeroes , begitoe koeroes sampe

bisa dikata tinggal toelang sama koelit sadja .
Napasnja jang soeda empas -empis , ada menoen-

djoeken jang tida brapa lama lagi la aken brangkat

ka laen doenia. En toch sekarang ia djadi kemanten .

Satoe perkara jang sanget gaib sekali.

Tida ada tanda doeka di mockanja orang jang

sakit . Ia ada bersedia boeat mati kapan sadja .
Bibirnja soeda djadi poetjet sekali dan tertoetoep

rapet.
Dengen tjara Tionghoa , begitoelah itoe pagi

Siok-nio telah menika , satoe hal jang bisa dikata
aneh sekali , kerna siapatah tida boeat heran , kaloe

Stok-nio menika sama satoe orang jang tidabrapa .
lama lagi pinda ka laén doenia ?
Satoe soerat dari majoor Tionghoa soeda sahken
pernikahan itoe.
Sekarang Siok -nio soeda menika dan ia tida
ambil poesing sama familienja poenja pengo-

mongan . Slok -nio samperken itoe orang jang djadi

soeaminja dan oesap -oesap orang poenja kepala .
Sasoeda itoe lantas ia tinggalken itoe orang jang

sakit, jang tjoema nama sadja djádi Siok -nio
poenja soeami .

Orang -orang jang mengikoet anterin Siok -nio,

sama -sekali tida taoe soeatoe apa dan moeloetnja

marika soeda terkantjing seperti djoega orang

bisoe . Tida begitoedengen Soen-huan , Vector dan
Henri , jang itoe waktoe djoega lantas samperin

itoe orang sakit . Marika mengarti apa jang aken
terdjadi, tapi ini marika tinggal teroes rasiaken .

„Akoe kira Allah ada adil dan tida idjinken
orang berlakoe sasoeka -soekanja ," begitoelah

Soen-huan moelal berkata sembari memandang

moekanja itoe orang sakit, jang soeda djadi

Stok-nio poenja soeami . Ini olehHenri dan Vector
ada dibetoeiken , hingga itoe pikiran lantas djadi

tetep mendoega begitoe.
Pernikahan Siok -nio soeda selesch . Siok-nio
poelang ka roemanja dan atoer segala kaperloean

boeat trima tetamoe . Boeat penerimaän lapoenja

harta poen telah diatoer.

Semoea orang pada bergirang dan pikirken sadja

itoe kaenakan jang tertampak di depan mata .

Tida begitoe dengen Vector jang soeda goenaken

otaknja boeat pikirin ini perkara , jang menoeroet

pendapetannja telah dilakoeken dengen tida djoe-

djoer.
Ada alesan apatah , maka Vector bisa mendoega
begitoe? ....



30

IV

PIKIRAN JANG TJOERIGA .

Doea boelan itoe perkawinan di randjang ka-
matian telah berlaloe , dan itoe waktoe Siok -nio

kaliatannja girang sadja . Ia tjoema pikir tida brapa

lama lagi toenangannja , jang ia begitoe barep-

harepin aken kaliatan lagi di depan lapoenja
mata.

Itoe kasenangan , itoe katjintaän , jangmengamoek

di pikiranoja Siok-nio, membikin itoe nona mabok

sama perkara -perkara jang sama -sekali belon ka-

llatan.

Orang apatah adanja itoe King -loen ? ....
King-loen ada saorang moeda jang berbadan
tegap dan roepanja ada gaga . Koelit moekanja

berwarna koening aloes dan soenggoe roepanja

tjakep sekali. Njatalah Siok -nio pilih King -loen
boeat djadi soeaminja tida bisa dikata kliroe ,

kerna lelaki jang seperti King -loen pantesnja sadja
kaloe orang prampoean soekain .

Tapi maski King loen ada poenja itoe kahor-

matan , samentara dalem perkara bergabeian poen

ia ada terkenal , en toch Vector dan Soen-huan
ada pikir laen tentang dirinja itoe anak moeda ,

jang ada djadi Siok -nio poenja diantoeng-hat

Soen-buan dan King-loen tida bisa akoer , kerna
Itoe doea orang ada mempoenjai pikiran jang ber-

tentangan satoe sama laen .

Henri ada sabalikuja. la poenja pergaoelan pada
King-loen ada sanget rapet , ampir sebagi koelit
dan daging , tapi ini tida dilakoeken dengen hati
djoedjoer . Dari ia poenja pengomongan dan ka-
lakoean ada menoendjoekin dengen njata, bahoea

la itoe melaenken mace intip sama orang poenja

gerakan.
Matahari soeda naek tinggi sekali. Sinarnja ada

gilang -goemilang . Djoestroe di itoe hari ada hari
besar , jaitoe hari lahirnja Iboesoeri Emma, hingga

orang-orang jang makan gadji , demikianpoen anak-
anak sekola pada vrij .

Henri , Vector dan Soen -huan ada doedoek di
satoe medja .

Dengen beradepan satoe sama laen itoe tiga

anak moeda doedoek beromong-omong .

„Demi Allah , kenapatah djoega bolebnja akoe
poenja hati timboel tjoeriga sama King -loen. Te-
geanja akoe maoe bilang, kapertjajaän pada dirinja

itoe „orang " sama sekali tida ada padakoe . Kenapa
bo'eh djadi begitoe , akoe sendiri tida bisa trangken .

Melaenken akoe bisa kata, ia poenja gerakan -gera-

kan sadja soeda tjoekoep membikin akoe poenja hati
djadi getir. Dan apatah tida bisa dibilang , bahoea
perkara jang dibertaoeken pada Siok -nio ada satoe

moeslihat belaka ?" begitoelah Soen-huan soeda
moelai berkata .

„Akoe ada poenja anggepan jang pasti , bahoca

itoe semoea ada komedi blaka , dijka perkataän djoes-

ta dalem ini perkara tida bisa digoenaken . Orang

toch bisa mengarti , bahoea kaloe bener King -loen
alamken itoe bahla , sedikitnja moesti terbit dalem

lapoenja pikiran perasaän mengeri , dan laen -laen
lagi, tidalah seperti ia, jang sapoelangnja dari itoe
tempat parasnja bersorot begitoe girang, seperti

djoega orang jang kena loterij ratoesan riboe. Itoe

toch ada mendjadi alesan tjoekoep boeat orang

mendoega djelek atas dirinja," saoet Henri .
„Dan kenapatah kaoe tida maoe njataken itoe
pada Mary , dan ...."
„Gelo sekali, kaloe sampe akoe berboeat begi-

toe, Scen-huan. Kakoeatan apatah ada sama akoe,

maka akoe di -idjinken berlakoe demikian , hingga

orang poenja rasa slamat akoe moesti poetoesken ?
Tida, maski bagimana djoega, sape sabegitoe
djaoe akoe tida brani berboeat begitoe ."
„Abis bagimana kaoe poenja pikiran ?"
„Kita -orang tida berboeat laen , selaennja me-
noenggoe sadja sama hal jang aken terdjadi . Dan
djika Mary perioe dengen kita poenja pertoeloengan ,

haroeslah kita , sebagi ia poenja sobat , begitoe le-

kas moesti kasiken . Djangan takoet boeat korban-

ken kita poenja djiwa , apabila perloe , kerna itoe

tida lebih dari kawadjiban satoe sobat jang

menoeloeng pada lapoenja sobat jang sedeng

dapet kasoesahan ."

Akoe moelſaket sama kaoe poenja pikiran ,Henri ,
tapi bagimana kade poenja pikiran tentang ber-
toenangannja King-loen sama Mary ? Kaoe djangan
loepa djoega jang Mary itoe ada mempoenjai harta
jang berdjoembla ratoesan ton banjaknja , dan

apatah tida bisa djadi bahoea King -loen soeka
sama Mary lantaran itoe harta sadja ?"

„Ini soeda lama akoe taoe , dan djoestroe lan-
taran itoe soeda timboelken akoe poenja pikiran

tjoeriga . Dan siapatah adanja itoe pendjahat , jang

menoeroet akoe poenja pikiran tentoe boekan orang

laen adanja."
„Sekarang akoetida perloe tave itoe,Henri , dan
bagiman nanti terdjadinja sama itoe orang jang

sakit jang soeda menika sama Mary ?"

„Akoe denger orang itoe sampe sekarang masi
tinggal hidoep, tegesnja , belon mampoes , dan ma .
lahan dari dokter Jansen akoe dapet ketrangan

bahoea itoe orang telah mendjadi banjak baekan .

Ada harepan jang ia aken djadi semboe ."
,,la aken djadi semboe ? Ach, njatalah ini Allah
tida soekain sama perboeatan jang tjoerang . Toeban
djoega ada poenja timbangan ...."
„Akoe poen kira begitoe , tapi dengen hidoepnja
la di dalem doenia sebagi soeami Mary , tjoekoep-
lah nanti kedja King -loen djadi kalang -kaboetan ,
Perkawinan 3

kerna , ia inilah jang mendjadi barang rintangan

boeat dirinja King -loen."
„Apatah di sitoe tida ada menjelip apa -apa ?
Soenggoe hatikoe rasanja sangsi boeat tida djadi

kwatir ?" begitoe Vector kata dengen koenjoeng-
koenjoeng.
King-loen , King-loen , kaoe poenja perboeatan
jang tjoerang kita nanti bantras . Kaoe poenja

perboeatan jang ada begitoe gelap boeat orang

aen, tida begitoe boeat kita, jang nanti trangken

ini perkara .

Samentara King- loen ada berdiam di roemanja
dengen pikiran jang senang . la bajangken itoe
berbagi -bagi kasenangan jang ia bakal dapetken ,
tapi kaloe ia taoe , bahoea ada orang jang aken
lintangin maksoednja , tentoe djoega itoe senjoem

jang ada tersoengging di ia poenja bibir terganti
djadi satoe tekoekan moeka jang asem

Ja, kaloe King -loen taoe itoe , tentoe djoega per-
kara ada djadi laen .

Apatah ia nanti sanggoep bertanding sama

тоевое -тоеsoenja jang djoemblanja ada lebih ba-
njak ?
Itoelah orang nanti liat di laen bagian.

V

SOEAMINJA SIOK-NIO .

Sasoeda makan pagi orang-orang sakit jang se-

dikit semboean dari klinieknja dr. Jansen pada
berbaring di satoe kamar pranti menjenangken diri ,

di tempat mana hawanja ada sanget njaman . Di
sana marika pada batja boekoe , meliat gambar-

gambar jang bagoes , dan bebrapa antaranja ada
jang lagi kenangken bebrapa perkara .
Socaminja Siok -nio ada kallatan paling moeda

di antara itoe orang -orang sakit . Roepanja ada
perok sekali , ini ada sapantesnja sadja, kerna tida
koerang dari 2 taon lamanja ia ada mengeram di
itoe roema sakit. Doeloe la poenja keadaän ada
sanget dikwatirin , tapi sekarang kawarasannja ada

banjak baek , hingga itoe rasa kwatir soeda tida

ada lagi , malaban orang ada taro harepan jang ia

aken semboe dari ia poenja penjakit jang berba-
haja . Dokter Jansen sendiri tadinja tida ada taro

harepan jang orang ini bisa tinggal lebih lama di

ini doenia, tapi roepanja Allah poenja kahendak ,

hingga dengen sakoenjoeng -koenjoeng ia bisa ter-
loepoet dari itoe bahla . Saorang jang pengidoe-

pannja ada sanget paja, sekarang aken alamken
satoe peroentoengan jang sedep , kerna , belon ber-

selang bebrapa lama toch ia ini soeda menika
sama satoe gadis , jang dari roepanja mengoen-

djoekin dengen njata, bahoea itoe gadis ada har-

tawan dan berparas eilok .

la ini lagi membatja boekoe -tjerita , jang ditoelis
dalem bahasa Inggris . Soepaja pembatja djadi
katahoei , kita rasa perloe trangken jang la ini ada

satoe ingenieur Tionghoa . Salaennja ada poenja
itoe titel poen ia ini soeda perna koendjoengin

saparo dari ini doenia jang lebar. Djadi , Siok -nio

menika boekan sama sembarangan orang ...
Doea taon lamanja akoe tida bisa liat doenia

ini dengen hati senang , dan apatah ini nanti ting-

gal tetep begitoe ?" begitoelah ia menanja pada
dirinja sendiri dan lantaran lela maka boekoe jang

dipegang di tangannja ia taro di medja ..
„Sekarang akoe inget bahoea selagi akoe maoe
menoetoep mata ada dateng satoe gadis jang me-

nika sama akoe , samentara keadaän dirikoe ampir

djadi mait. Siapa itoe orang prampoean , itoelah

akoe tida taoe , dan akoe tida kenal djoega orang

apa adanja itoe, jang berlakoe sanget aneh sekali .

Akoe tjoema taoe jang sekarang ini akoe soeda
menika, tapi sama siapa akoe menika , akoe tida

bisa trangken . Siapa namanja akoe poenja istri,

itoe poen masi djadi satoe pertanjaän . Allah soeda

pasraken padakoe satoe prampoean , pada siapa

akoe soeda menika , dan ia itoclah - traperdoeli
siapa adanja itoe prampoean - ada djadi akoe
poenja istri jang aseli. Betoel, nikahan akoe tida

boleh tiada moesti ada terselip resia apa -apa , tapi

apatah akoe mace perdoeli, asal sadja akoe tave
jang itoe piampoean ada djadi akoe poenja

istri

Roepanja sekarang ia ada bernapsoe sekali boeat
alamken perkara gandjil jang terdjadi sama la
poenja perkawinan , dan lantaran itoe djoega ha-
repannja boeat semboe djadi semingkin besardan

ini la njataken djoega pada dokter Jansen, orang
siapa dengen girang soeda berdjandji jang aken
goenanja itoe ingeneur Tionghoa ia nanti sediaken
tempo boeat kasi pertoeloengan jang ia mampoe
briken.

Ampir satengah boelan lamanja Sick -nio tida
perna koendjoengin itoe roema sakit dan itoe orang

jang djadi ia poenja soeami tida sekall ada dite-
ngokin oleh itoe gadis. Hatinja senantiasa bergirang
sadja, kerna la doega bahoea orang jang menika
padanja , sigra djçega aken brangkat ka laen doe-

nia, tapi Allah ada adil , kerna sebagimana di atas
soeda ditoetoerken orang jang didoega aken mati
sekarang masi hidoep. Dokler Jansen jang boleh

dikata ada satoe thabib jang pande , toch masi

bisa kliroe , kerna , menoeroet doegaännja itoe orang

aken brangkat begitoe lekas ka Rachmat Toelah .

Semoea doegaän telah meleset , semoca harepannfa
Siok-nio djadi mandek sendiri

Kaloe la tave ini tentoe djoega ia djadi bergidik,

sebab , selaennja ia poenja harepan boeat menika

sama King-loen djadi poetoes , la moesti djadi

istrinja itoe orang sakit, jang ia sama -sekali tida
tjinta .....
Sakoenjoeng -koenjoeng Siok-nio masoek ka da-

lem itoe roema sakit dengen diboentoetin oleh

dokter Jansen. Siok -nio ada bawa boenga jang
baoenja haroem sekali . Stok-nio ingin tengokin

keadaännja ia poenja soeami .
Orang jang maoe ditengokin dapet tave itoe,

tapi boeat dapet tace orang poenja hati, maka ia

letakin dirinja seperti bener -bener keadaännja ada

lela dan paja . Boekoe jang tadinja dipegang la

taroh di dadanja , samentara napasnja berboenii

keras sekali, betoel seperti djoega orang jang

ampir deket mangkat . Slok-nio jang liat itoe
semoe soeda djadi sanget girang , kerna , sebegitoe

banjak jang ia dateng tengokin soeaminja , tjoema

ini kali keadaän soeaminja jang sanget mengoeatir-
ken.
Sasoeda Stok-nio doedoek di deket soeaminja

dokter Jansen lantas berlaloe. Siok -nio pegang
orang poenja kepala , dan ia poenja tingka dibikin
begitoe roepa seperti bener -bener ia ada tjinta.

Boenga jang ia bawa ia letakin di kepalanja itoe
orang, kamoedian ia berkata dengen soeara merdoe
a

begini :
„Socamikoe , biarlah keadaän kaoe lekas mendjadi

semboe , dan pertjajalah , akoe poenja hati selaloe
berkwatir sama kape poenja keadaän jang ber-
bahaja ...."
Orang jang diadjak bitjara tinggal dengerin sadja

itoe perkataan -perkataän jang boenjinja sanget
enak .
Bagimana terkedjoet adanja Siok-nio poenja hati
tatkala meliat orang jang didoega sakit paja boeka
matanja , samentara kadoea tangannja pegang itoe

gadis. Ampir sadja Siok-nio mendjerit lantaran
takoet , kaloe di itoe tempo ia tida dapet denger

satoe soeara jang empoek membilang begini :
„Oh , nona .... Ah, istrikoe jang tertjinta. Tida
abisnja,akoe merasa soekoer padamoe , kerna ,
tempo akoe lagi maoe mangkat ka laen doenia,

kaoe soeda maoe menika padakoe . Akoe lagi mè-
grèk en toch kace soeda soedi boeat djadi akoe
poenja istri . Sekarang itoe bahaja kamatian soeda

liwat dari akoe . Bilanglah lagi sakali, nona, jang

kaoe ada tjinta padakoe . Kaoe poenja perkataän
jang begitoe merdoe dan sedep didengernja ada
djadi obat bagi akoe poenja diri, hingga tempo

akoe mendenger kaoe poenja perkataän jang per-

tama , keadaänkoe djadi lebih enak ."
Begitoelah omongannja itoe orang sakit, jang

dioetjapken dengen soeara njaring. Dan dengen

mata tida berkesip la awasken moekanja itoe nona,
jang di itoe waktoe kallatan sanget poetjet .

„Sedari akoe berlaloe dari Medan," begitcelah
katanja lebih djaoe, „akoe brangkat ka Soerabaja ,
jang maksoedkoe tjoema boeat pasiar sadja , tapi

siapa njana akoe poenja peroentoengan ada sanget

djelek, kerna batoe bebrapa hari akoe berdiam,
di Soerabaja , satoe penjakit jang heibat soeda
menjerang padakoe ."
„Harepan boeat hidoep soeda tida ada sama
akoe .... Penjakit jang akoe dapet ada penjakit
jang berat. Akoe mati tida sekali diboeat takoet ,

tjoema akoe merasa kasian sama akoe poenja iboe ,

kernamati akoe di laen tempat , hingga ia jang dari
ketjil rawatin akoe soeda tida liat lagi akoe poenja

paras . Memikir begini hatikoe djadi sedi , ja, sedi

sekali. Satoe anak moesti, tinggalken ini doenia
zonder bisa ketemoe lagi sama iapoenja iboe jang
tertjinta, itoe toch ada satoe perkara jang terlaloe

sekali. Kewadjibankoe sebagi anakuja tidalah di-
djalanken dengen betoel olehkoe."
Sasoedanja oetjapken omongan itoe orang jang

sakit lantas mengoetjoerken aer-mata jang toeroen-
nja sebagi aer oedjan poenja deres , dan Siok -nio
jang liat ini semoea dan denger itoe pengomongan

jang sedi soeda djadi kasian pada dirinja itoe

orang sakit . Lantaran itoe djoega pikirannja djadi

kalang-kaboet , kerna kawinn, Slok-nio pada itoe
orang sakit boekan dengen . sewadjar , hanja komedi
belaka.

„Tapi adanja kaoe, istrikoe," demikian ia teroes-
ken omongannja ,,ada sebagi obatjang moestadjab
sekali , kerna penjakitkoe sekarang soeda djadi

baekan . Kaoe poenja dateng kemari sama djoega

Allah jang kirim , istrikoe," dan sembari berkata
begitoe ia tarik tangannja Slok-nio dan tjioem itoe
dengen tida soedanja .

•Siok-nio tinggal diam sadja . Mellat begitoe
lantas itoe orang jang sakit teroesken kombali
pembitjaraännja begini :
„Akoe maoe pesen padamoe , istrikoe jang ter-
tjinta , boeat tjari tape tentang akoepoenja soedara

prampoean , jang sampe sabegitoe djace akoe tida
taoe kamana ia soeda pergi. Oh,pengidoepannia
ada begitoe sengsara , hingga akoe tida bisa bilang
apa ia itoe masi idoep atawa mati ...."
„Di doenia ini jang lebar melaenken dia sadja
jang akoe paling tjinta. Iaadasatoe -satoenja djad

akoe poenja moestika . Akoe tjinta padanja , sa-

mentara ia poen tjinta djoega padakoe . Namanja

Lies atawa Him Nio ."
Sembari berkata begitoe lantas ia kaloearken

dari bantalnja satoe tempat portret jang bagoes ,

dan disitoe ada terdapet satoe gambar dari satoe

nona jang berparas eilok sekali. Ini ia telah kasi-
ken pada Slok -ni :Kamoedian la bilang pada
itoe nona begini :
„Koetika akoe masi sekola) di Singapore satoe

anak moeda soeda tjintaken akoe poenja soedara ,

orang siapa poen soeda bales menjinta . Ini lelakon

soeda berdjalan sakean waktoe Jamanja zonder ada

terdjadi perkara -perkara laen. Dan sebagi akoe

satoe soedara tida bisa berbocat laen dari pada

minta dengen sanget sama akoe poenja soedara

soepaja ia ini nanti soeka diaga kahormatannja .
Tapi iblis soeda membawa marika ka djalanan

kiiroe , kerna soedarakoe poenia kahormatan telah

dibikin roesak , sasoedanja itoe lantas disiasiaken .

Itoe orang " jang sabelonnia terdjadi ini perkara

soeda goenaken perkataan -perkataän manis goena

pantjing akoe poenja soedara , tapi sasoedanja soe-

darakoe serahken dirinja , njatalah itoe,,orang "
roepanja sadja ada manoesia , padahal tida lebih

dari satoe binatang jang soeda siasiaken soedara-

koe. Dan lantaran kwatir dapet maloe , maka akoe
poenja soedara soeda berlajar ka Java. Tatkala

itoe akoe ada di Medan, hingga dengen menjesel

akoe moesti menjataken bahoea akoe tida bisa

bales itoe sakit-hati pada itoe manoesia jang soeda
ganggoe kahormatannja akoe poenja soedara .

Maski begitoe , itoe rasa sakit-hati masi terpendem

di akoe poenja pikiran, hingga tidalah gampang bisa
diloepaken oleh akoe . Akoe selamanja ada bersedia

boeat goeloeng tangan badjoe goena binasaken '

djiwanja itoe orang jang soeda begitoe koerang-

adjar roesakin kahormatannja akoe poenja soedara .'

Sembari berkata begitoe matania diadi sanget

beringas , betoel sama djoega saekor harimau jang

lagi maoe menerkam korbannja .

Siok nio jang denger itoe hikajat, hatinja soeda
djadi sanget tida enak , samentara matanja jang

meliat parasnja itoe orang sakit soeda djadi sanget

keder. Siok -nio awasken itoe portret dan mence-

roet pendapetannja nona itoe,ada satoe prampoean
jang ellok sekali, samentara roepanja ada sebagi
pinang-dibela-doea sama itoe orang jang dibikin
sebagi socami oleh Siok -nio .
Orang jang sakit maoe bitjara lebih djaoe, tapi

itoe napsoe mara ada begitoe besar, hingga ia jang
memang kawarasannja belon begitoe sehat soeda
djadi saloe halangan ,dandengen kaloearken soeara
treakan keras ia djato pangsan dipembaringannja ,
hingga Siok -nio jang liat ini soeda djadi sanget
ripoe. Dokter Jansen jang dipanggil begitoe lekas
djoega soeda dateng di itoe tempat dan thabib
ini lantas bikin sabar hatinia itoe nona moeda .
Blakangan dokter Jansen minta pada itoe nona soe-
paja ia berlaoe dari itoe tempat , soepaja kawarasan-
nja itoe orang jang sakit tida djadi terganggoe .
Slok-nio tida bikin kaberatan , tapi jatjoemama-
njesel tida dapet tape siapa adanja itoe orang jang

soeda membikin roesak orang poenja kahormatan ,
itoe nona jang ada terlockis di portret, laen kalt
ia berdjandji boeat tjari katrangan lebih djaoe
dalem ini perkara .
Sasoedanja membri slamat tinggal lantas Siok -nio
berlaloe dari itoe roema sakit .

VI
LIMONADE WARNA MERA .

Doea hari kamoedian penjakitnja itoe orang
moeda tinggal sediakala lagi. Lantaran meman-
dang parasnja Slok -nio, membikin hatinja djadi

inget poela pada ia poenja soedara prampoean
jang kahormatannja soeda dibikin roesak oleh

satoe lelaki djahanam . Itoe djoega jang djadi se

bab, hingga menimboeiken poela ia poenja napsoe
membales , jang sakean lama ada terpendem dalem
hatinja. Inilah ada mendjadi halangan besar bagi

dirinja itoe orang jang lagi sakit.

la soeda berniat tetep aken boenoe dirinja itoe

lelaki , jang soeda bikin' roesak kahormatannja ia
poenja soedara prampoean . la merasa poewas
djika ia soeda boenoe dirinja itoe orang , maski
djoega ią tave jang perbocatan itoe bisamembawa
dirinja ka dalem pendjara , tapi ia poewas dan gi-
rang, kaloe orang itoe ia bisa pindaken ka laen
doenia. Pada la poenja soedara prampozan ia ada
sanget tjinta, dan seantero djiwanja ada dipasra-

ken pada itoe soedara prampocan .

Lie Chin- liang, demikianlah namanja itoe anak
moeda , ada poetra satoe fabrikant dari suiker-

fabriek di Bantam . Soedaranja melaenken itoe

nona sadja, jang pengidoepannja soeda diroesakin

olch itoe orang lelaki . Him-nio, soedara pram-

poean dari Chin-liang, ada satoe prampoean jang

berparas eilok sekali, bertamba lagi ia poenja

boedi -bahasa ada manis , dan lantaran ini djoega

Chin-liang djadi sanget tjinta pada itoe soedara ,

jang tloema satoe -satoenja .

Sedari masi . anak-anak Chin-liang dan Him-nio

telah dikirim oleh kadoea orang toeanja ka roema-

sekola Inggris di Singapore . Sasoedanja loeloes

dalem klas paling tinggi, Chin-liang lantas brang-

kat ka London boeat beladjar djadi ingenieur,

samentara Him -nio teroesken pladjarannja dalem

sekola orang prampoean jang mengadjarken ten-

tang pengidoepannja orang -orang prampoean dan
tjara mengatoer roema - tangga . Sapoelangnja dari

London Chin-liang bliken banjak barang -barang
boeat soedara prampoeannja .
Tapi ....
Orang jang maoe dikasiken itoe barang -barang

soeda tida ada lagi di reema . Bagimanamentjelos

hatinja Chin-liang di itoe waktoe tentoe pembatja

bisa tace sendiri . Ia sampe di roema , dan dari
iboenja ia dapet denger , bahoea la poenja soedara

soeda tida ada lagi. Barang-barang jang dibawa
dari London lantas dibanting sama -sekali , hingga

itoe barang -barang mendjadi antioer . Ia me-
nangis sebagi djoega satoe anak ketjil jang diting-

gal oleh iboenja , ia menggeroeng sebagi anak
matjan , hingga orang jang liat kalakocannja Chin-
liang djadi toeroet koetjoerken aer mata . Brapa

kali Chin-liang soeda pangsan , dan brapa kali ia

soeda bentrokin kepalanja , hingga sang iboe jang

menjaksiken hal ini soeda djadi sanget ripoe sekali .

Oh, pembatja , soenggoe sedi sekail mendenger
tangisnja Chin-liang, dan bagimana oleh Chin- liang

sendiri dipikir , itoelah melaenken Allah sadja jang

taoe . Bebrapa hari la ada di roemanja ampir se-
laloe orang dapetken Chin - lang lagi menangis . la
poenja balik dari London boeat oendjoekin pada

soedaranja la poenja kapandean jang soeda loeloes
dalem sekolohan Ingenieur, tapi orang jang maoe

dikasi liat itoe soeda lama tida ada di roema .....
Bagimanatah Chin-liang tida maoe sedi , kerna ia
itoe ada soedara jang satoe -satoenja , tapi Him-

nio jang disajang, ja, disajang sekali oleh Chin-liang

soeda tida ada di roema . Kamanatah la soeda

pergi , itoelah Chin- liang dan iboenja tida taoe .
Achir-achir itoe kasedihan soeda brenti sendiri-
nja. Sebagi sackor singa Chin - liang bersoempa di

satoe gredja boeat bikin pembalesan pada itoe
orang jang soeda bikin tjilaka ia poenja soedara
prampoean , dan ia ada berdjandji boeat binasaken

la itoe , dan ia nanti iroep daranja . Maski amaranja

pada itoe orang ada begitoe besar , toch Chin - liang

masi inget djoega boeat tjari la poenja soedara ,
jang ia sanget tjinta. Iboenja jang liat kalakoean
anaknja soeda tida bisa berboeat laen , selaennja

tarik napas sadja pandjang -pendek . Tjega sama-

sekali ia tida brani, hingga batinja djadi sedi se-
kali

Lebih doeloe ia dateng di Medan dan kamoedian
la brangkat ka Betawi . Sasoedanja melantjong

sakean lamanja , la pergi di Soerabaja , dimana ia
telah diserang oleh satoe penjakit jang heibat

sekali , hingga ampir sadja la poenja djiwa mela-

jang ka laen doenia. Harepannja bocat bisahidoep

soeda djadi poetoes , en toch napsoe boeat bikin

pembalesan pada itoe orang jang bikin tjilaka ja

poenja soedara masi tinggal teroes berkobar .

la sendiri tida taoe , mengapa itoe niatmembales
sampe begitoe koeat menempel dalem batinja,

sebagi dipega satoe benteng jang didjaga tegoe

sekali.

Achirnja la inget sama la poenja pernikahan jang

aneh dan diam-diam ia berkata saorang diri:
„Akoe poenja iboe nanti kataken akoe sebagi.

satoe anak jang koerang -adjar, saspedanja denger

tentang akoe poenja pernikahan jang sanget gan-

djil"
Chin-liang sendiri tave jang ini pernikahan boe-

kan sekali terdjadi lantaran tjinta atawa lebih betoel

dikata la poenja nika ada terselip satoe rasia jang
bagi dirinja ada satoe perkara jang gelap sekali ,

en toch sebagi satoe laki-laki ia tida perdoeliken

sama segala babaja jang ada mengantjem pada ia
poenja diri. Tatkala meliat parasnja Siok -nio jang

tjantik, hatinja Chin-liang soeda djadi semingkin
tetep boeat anggep itoe prampoean telah djadi la
poenja istri-kawin jang sah .
„Ob , kaloe akoe moesti toetoerken tjara bagi-

mana akoe soeda dapetken Siok -nio, boleh djadi

akoe poenja iboe tida nanti maoe pertjaja ...."
kata Chin-liang saorang diri, tapi toch memang
sabenernja akoe dapetken Siok -nio dengen tjara
jang teramat aneh ."

•

„Apalagi djika akoe bisa katemoeken akoe poe-
uja soedara ," kata ia lebih djaoe, wah , tentoe
djoega begitoe lekas kita brangkat ka Bantam

kombali, dan girangnja akoe poenja hati tida abis
dinjataken."
Sekarang kita maoe toetoerken satoe perkara

jang aneh soeda terdjadi di itoe roema sakit.
Selagi Chin-liang tidoer njenjak di pembaringan-
pja dan dokter Jansen di itoe waktoe lagi bikin
papreksaän pada orang sakit jang ada di laen
roewangan , telah dateng saorang toca di itoe

roema sakit, jang melaenken didjaga olel saorang

Boemipoetra sadja. Itoe orang toeamengakoe ada
terkena familie pada Chin-liang , dan bilang djoega

pada itoe pendjaga Boemipoetra , bahoea ia poenja
kaponakan Chin-liang sedari dapet sakit la belon
perna tengokin , dari itoe ini kali ią ingin sekali
boeat katemoeken .

Bermoela permintaännja itoe orang jang menga

koe ada djadi familienja Chin- liang tida dikaboel-
ken oleh itoe pendjaga terseboet , tapi lantaran la

ini meminta djoega dengen memaksa , hingga itoe

pendjaga djadi terpaksa idjinken la, masoek ka

dalem roema sakit .

Tatkala berdjoempa pada Chin-liang jang lagi
poeles , moekanja itoe orang toea jang kisoet ka-

llatan djadi girang . la oesap -oesap moekanja Chin-
liang dengen la poenja tangan dan kamoedian ia
berkata pada itoe pendjaga :
„Soenggoe kasian bagi Chin-liang, akce soeda
katemoeken ia selagi tidoer, inilah ada satoe penje-

selan bagikoe , kerna akoe ingin sekali bitjara apa-

apa padarja. Tapi lantaran sekarang ia lagi tidoer,

samentara boeat toenggoe sampe la bangoen akoe
tida ada poenja tempo , djadi terpaksa akoe moesti

berlaloe, sabelonnja ) bisa bitjara apa -apa padanja .

Melaenken akoe minta kaoe toeloeng kasiken ini

sabotol limonade ."
Sembari berkata begitoe itoe orang toca laloe

kaloearken satoe botol limonade jang warnanja

mera dan oleh itoe pendjaga lantas ditaro disatoe
medja jang berdeketan dengen Chin-liang.
Pendjaga roema sakit tida bikin kaberatan boeat

trima itoe barang . Lantaran tida ada apa-apa lagi

maka sasoeda persen satalen pada itoe pendjaga ,

itoe orang toea lantas berlaloe dari itoe noema
sakit.

Perkawinan 4

Baroe sadja itoe orang toca sampe di locar atawa
di depan itoe roema sakit, ada brenti satoe auto .
Satoe nona jang berparas eilok ada toeroen dari

itoe kandaran , dan ini boekari laen dari pada Siok-

nio, jang di itoe koetika djoega lantas berdjalanma-
soek . Itoe pendjaga jang memang kenal sama itoe

nona soeda tida halangin kadatengannja , dengen

begitoe Siok -nio lantas doedoek di deket pem-
baringan di mana Chin-liang ada tidoer.

Siok-nio tida bisa berboeat laen dari pandang
moekanja itoe orang jang djadi ia poenja soeami ,
jang samingkin lama djadi mangkin tjakep . Itoe

waktoe matanja Siok-nio dapet liat itoe botol li-
monade, oleh kerna pikir jang itoe ada pengasian-
nja dokter , maka ia soeda tida menanjaken lebih
djaoe. Kamoedian ia boeka dan toewang itoeli-
monade di satoe glas, dan djoestroe itoe waktoe

satoe nona djoeroerawat Europa ada llat Siok -nio
poenja kalakoean .

Stok-nio jang djoega dapet liat pada itoe nona
djoeroerawat lantas manggoetin kepalanja , sa-
mentara itoe nonapoen bales itoe hormat dengen

satoe senjoeman manis . Sasoedanja lakoeken ia
poenja kawadjiban ia lantas berlaloe dari itoe
tempat.
Oleh kerna merasa jang Chin-liang tida bakal
sedar dengen lekas , dan tida mave ganggoe la
poenja tidoer, maka Slok-nio telah ambilpoetoesan

boeat poelang kombali ka la poenja roema . Se-
sampenja di deket pintoe ia katemoe sama dokter
Jansen jang baroe poelang.
„Dokter , baroesan akoe ada toewangken limonade
boeat Chin-liang," kata Siok -nio dalem bahasa
Olanda , dan kamoedian lantas brangkat dengen

autonja ka ia poenja roema .

„Limonade ? Ach .... ! " begitoe itoe thabib
berkata sembari matanja mengawasin larinja itoe

mobiel jang samingkin lama samingkin djave.

„Tida boleh , itoe ada samatjem minoeman jang
bisa membahajaken ia poenja penjakit peparoe ."
Sasoedanja berkata begitoe dokter lantas masock

ka dalem dan betoel sadja di satoe medja jang
berada di deket Chin-liang la liat satce botol li-

monade jang soeda ditoewang di gelas .
Djoestroe itoe waktoe thabib terseboet ada sanget

aoes , apalagi la taoe bahoea orang jang disoegoe-

ken tida boleh minoem itoe , maka djoega zonder
berpikir lebih djaoe la tengak itoeminoeman sampe

kering ....
Tapi baroe sadja abis dokter Jansen minoem
lantas ia bertreak : „Ratjoen " .... Gelas jangdi-
pegang telah dibanting di djoebir , samentara itoe
ia sendiri lantas roeboe dengen moeka jang djadi
beroba biroe sekali .

Tatkala itoe dalem roema sakit terseboet telah

djadi sanget riboet . Salaennja orang menoeloeng

boeat kasi kalocar ratjoen , poen Chin -liang jang

lagi tidoer soeda djadi bangoen dan tinggal be
ngong sadja, kerna ia tida tida taoe apa jang soeda
terdjadi .

Dari katrangannja itoe djoeroerawat orang sakit

ada dibilang, bahoea itoe limonade ada dibawa

oleh Stok-nio dan dengen itoe katrangan djadi

tjoekoep dibikin boekti , jang Siok-nio ada poenja

niatan boeat meratjoenin ia poenja soeami . Dokter
Jansen jang blakangan inget kombali soeda tida

mace tinggal diam ini perkara . Dengen beralesan
jang Slok-nio koeatir soeaminja djadi semboe dan

hidoep kombali, jang mana tentoe mendjadi rin-

tangan boeat ia, maka sooda diambil djalan boeat
meratjoenin dirinja Chin-liang, jang sebagimana
ternjata soeda kena langgar dirinja dokter Jansen

dan oentoeng djoega kaboeroe ditoeloeng , tjoba

tida, tentoe satoe djiwa soeda melajang dengen

pertjoema.

Dan lantaran berpikir begitoe , maka si thabib

soeda ambil poetoesan boeat madjoeken ini parkara

pada jang berwadjib .

-

VII

DI HADEPAN HAKIM .
Pasti sekali Stok-nio djadi tida habis mengarti
bagimana orang soeda bisa dakwa dirinja dengen
itoe toedoehan , jang ia sendiri anggep ada sanget
hina. Tapi ia tida bisa berboeat laen , salaennja me-
noeroetprenta. Ia tage bahoea dirinja tida berdosa
dan lantaran ada itoe kapertjajaän , maka djoega ia
rasa dirinja tentoe tida bakal terhoekoem . Allah
ada di fibaknja orang back, hingga ia pertjaja,
bahoca ini perkara gelap nanti bisa dibikin terang ,
dengen begitoe dirinja bisa terbebas dari hoekoe-
man dan toedoehan jang djelek. Maski Stok-nio
ada dalem perkara , tapi ia masi tinggal merdika .
King-loen poen roepanja djadi sanget bingoeng.
la pikirin tida bisa abis, kenapa ia poenja toe-
nangan bisa dapetken itoe perkara djelek. Moeka-nja kaliatan doeka sekali, kerna la sendiri tida
tace tjara bagimana ia moesti lepasken dirinja
dari itoe toedoeban .

Bebrapa boelan telah berlaloe dari apa jang di-
toetoerken di atas .

Pada socatoe hari di gedong Raad van Justitie
moelal dipreksa perkara : „Tjoba meratjoenin".
Sedari djam 8 pagi banjak orang jang dateng di
gedong terseboet . Orang pers poen tida kating-
galan aken hadiiri ini papreksaän .

Tatkala lontjeng oetaraken djam 9 pagi paprek-

sahan lantes dimoelain. Atas prentanja hakim pro-

ces-verbaal dibatjaken , jang boenjinja kira -kira
begini:

„Nona Siok Nio , oemoer 19 tahon , beroe-

mah di Tamarindelaan , telah ditoedoe pada

tanggal 17 Juni 19 .... tjoba meratjoenin
Chin Liang , jang berselang bebrapa boelan
soeda menika padanja , dengen harepan soepaja

itoe soeami lekas mati , soepaja bisa menika

kombali sama la poenja toenangan jang

lama.
Tapi bsek djoega sablon perkara terdjadi

begitoe heibat, dokter Jansen jang djoestroe

baroe dateng dari tempat papreksaänńja ada

ketemoeken itoe nona, jang, ada membri ka-
trangan tentang pengasihannja . Si thabib jang
mengarti bahoewa limonade ada satoe lara-
ngan boeat orang sakit peparoe , maka dengen

lekas ia samperin pada itoe orang sakit, mak-
soednja menjega terdjadinja itoe perkara mi-

noem jang boleh membikin soesa pada penja-

kitnja.
Datengnja thabib Jansen di itoe kamar ada
dibarengin dengen dahaga jang tida terhingga ,
maksoednja boeat tjega laen orang minoem

itoe, tapi ia sendiri oleh kerna aoesnja soeda

tida preksa isibnja lebih djaoeb , hanja lantas

kasi toeroen itoe di tenggorokannja . Satoe
thabib selamanja bisa rasaken barang apa jang

masoek di moeloetnja , dan dapet kanjatahan

bahoewa itoe limonade -mera RATJOEN ada-
nja. la jang soeda minoem itoe telah roeboe
dengen keadahan satengah idoep.
Tentang ini ada diliat dengen teges sekali

oleh nona Jeanne P. Baker, satoe djoeroe-ra-
wat Olanda , jang ditetepken mendjadi saksi
pertama dalem ini perkara ."

Demikianlah boenjinja itoe soerat toedochan .
Hakim menanja pada persakitan apa ia menga-
koe atawa tida sama kesalahannja .
Siok Nio djawab sama sekali ia tida niat lakoe-

ken itoe perkara . Selagi ia samperin orang sakit
itoe botol limonade /soeda ada terletak di satoe
medja ketjil dan oleh kerna kira jang itoe ada
pembriannja thabib, maka ia soeda toeloeng toe-
wangken di gelas .
Mona J. P. Baker didenger katrangannja . Ba-
hoewa selagi samperin kamer orang sakit boeat

kasi minoem obat, dapet liat itoe nona lagi toe-
wangken limonade mera di satoe gelas .Dari mana
didapetin itoe barang itoelah sama sekali ia tida
dapet taoe , tapi ia brani pastiken bahoewa dokter

tida briken itoe barang, kerna, orang jang sakit

peparoe ada mendjadi larangan keras boeat mi-

noem ito .

dikasihken .

Katrangan lebih djaoch tida bisa

Dokter Jansen jang mendjadi saksi katiga poen

soeda tjeritaken doedoeknja sebagimana jang ia

taoe . Selagi iabrangkat poelang , begitoe itoe thabib
tjerita , dari tempat papreksaän ia dapet llat per-

sakitan kalocar dari kliniek , jang membri katra-
ngan bahoewa ia ada toewangken saroepa limonade
pada Chin Liang . Saksi djadi kaget sekali kerna

itoe barang ada berbahaja bagi orang jang sakit .

Dan selagi aoes saksi soeda minoem itoe barang,

jang achirnja membikin ia djadi pangsan . Oleh
kerna merasa ada satoe persekoetoean djahat maoe

binasaken saorang jang tida berdosa , maka ia adoe-

ken ini hal pada jang berwadjib.
Semoea katrangan ada memberatken pada per-

sakitan, teroetama boekti jang telah mendjadi satoe

tanda bahoewa ia lakoeken itoe kedjabatan dengen
sengadja.

Siok Nio poenja advocaat ada bikin pledooi de-
ngen pandjang lebar dan kamoedian minta soepaja

hakim bebasken persakitan dari hoekoeman de-

ngen kasi alesan satoe nona hartawan tida nanti

lakoeken itoe perkara dengen tangannja sendiri ,

dan ampir bisa dipastiken semoea itoe ada pite-

uaän belaka .

Poetoesan ini perkara poen tida dilakoeken de

yngen sembarangan , kerna , maski perkara belon

tersangkoet pada satoe djiwa jang binasa , toch

kaloe itoe barang ratjoen berdjalan baek nistjaja

menerbitken matinja saorang dengen djalan ter-
paksa dan oleh kerna ketrangan dan boekti ada
sampe terang , maka persakitan dihoekoem .

Kasian sekali sama Siok-nio . Saban kali ada

saksi jang dipanggil mengadep parasnja telah djadi

sanget poetjet . Sedari ketjil ia belon perna alam-
ken kekoewatiran , seperti sekarang ini ia ada dirasa-

ken . Oh, apa nanti djadi djika sampe ia kena
terhoekoem ..... ?
King Loen poen soeda djadi sanget koeatir .

Betoel ia,tjoema ada sebagi penontou dan doedoek
paling deket pada Siok-nio, samentara moekanja
soeda kaliatan poetjet sekali, tida beda sebagi

satoe mait . Begitoe poetjet adanja King Loen. Ia
poenja hati, maski sabetoelnja adasanget bingoeng

toch ia masih koeat boeat hiboerken si nona de-
ngen berbagi-bagi perkataän jang sedep . Antara

Maen-laen King Loen bilang djoega , bahoea advocaat
jang la oendang sanggoep bikin pembelaän sampe
nona Siok-nio terbebas dari hoekoeman .

Kamoedian ternjata bahoca itoe advocaat tida
mampoe boeat bebasken Siok -nio dari hoekoeman .

Apatah sekarang ia moesti berboeat ? Sedi , sedi
sekali hatinja Siok-nio . Saban pata dari perkataän-

nja hakim ada didenger oleh Siok-nio sebagi djoega




